
RREGULLORE PER PARANDALIMIN E KONFLIKTIT TE INTERESAVE
NE USHTRIMIN E FUNKSIONEVE PUBLIKE
NE AUTORITETIN SHTETEROR PER INFORMACIONIN GJEOHAPESINOR

Miratuar me Vendimin nr. 8, daté 25.06.2015, té ndryshuar me Vendimin nr. 5,
daté 11.12.2019

KREU I
RREGULLA TE PERGJITHSHME

Neni 1
Baza ligjore

Rregullorja “Pér parandalimin e konfliktit té interesave né ushtrimin e funksioneve publike, si
dhe deklarimin e pasurive né€ ushtrimin e funksioneve publike né Autoritetin Shtetéror pér
Informacionin Gjeohapésinor”, bazohet né ligjin nr.9367, daté 7.4.2005 “Pér parandalimin e
konfliktit t€ interesave né ushtrimin e funksioneve publike”, i ndryshuar, né ligjin nr.9049,
daté 10.4.2003 “Pér deklarimin dhe kontrollin e pasurive, té detyrimeve financiare té té
zgjedhurve dhe té disa népunésve publiké”, i ndryshuar, si dhe né aktet nénligjore pérkatése, té
miratuara né bazé té tyre.

Neni 2
Qéllimi

Qéllimi i1 késaj rregulloreje éshté deklarimi dhe mbajtja e pérgjegjésive pér deklarimin dhe
kontrollin e pasurive, si dhe garantimi i njé vendimmarrjeje t€ paanshme, transparente, né
interesin mé t€ miré t& mundshém té publikut nga zyrtarét publiké té Autoritetit Shtetéror pér
Informacionin Gjeohapésinor (mé poshté ASIG), si dhe ushtrimi i funksioneve nga punonjésit e
ASIG jo né kushtet e konfliktit té interesave.

Neni 3
Objekti

Objekti i késaj rregulloreje €shté pércaktimi i rregullave, mjeteve, ményrave, procedurave,
pérgjegjésive dhe kompetencave pér zbatimin e detyrimeve ligjore pér deklarimet e pasurive, si
dhe identifikimin, deklarimin, regjistrimin, trajtimin, zgjidhjen dhe dénimin e rasteve té
konfliktit t& interesave.

Neni 4
Pérkufizime

1. "Zyrtar" éshté€ ¢do person, g€ kryen detyra dhe ushtron funksione publike né ASIG.

2. "Person i lidhur me njé zyrtar t& ASIG &shté ¢do person fizik ose juridik, i cili rezulton té
keté pasur ose té keté lidhje interesi, pasurore ose vetjake jo pasurore me zyrtarin, sipas pikés

11, t€ nenit 3, t€ ligjit nr.9367, daté 7.4.2005, i ndryshuar, né lidhje me nenin 5, té po kétij

ligji.

3. "Parim i proporcionalitetit”", sipas pikés 12, t€ nenit 3, t€ ligjit 9367, daté 07.04.2005, i
ndryshuar, €shté raporti ndérmjet réndésisé sé detyrave, pérgjegjésive dhe kompetencave té njé

zyrtari me masat pér parandalimin e konfliktit té interesave, raport né t& cilin sa mé té
réndésishme t€ jené detyrat, pérgjegjésité dhe/ose kompetencat e tij, aq mé té shumta jané
kufizimet e interesave vetiake.

Neni 5
Fusha e zbatimit

Rregullorja pércakton norma té detyrueshme pér t'u zbatuar nga ¢do zyrtar sipas kuptimit té kétij
termi né pikén 1 dhe 2 t€ nenit 4, t& késaj rregulloreje, kur ai merr pjesé né njé vendimmarrje pér
akte e kontrata administrative, si dhe akte normative, dhe konkretisht nga:

- Titullari i institucionit;

- Drejtorét e Drejtorive;

- Pérgjegjésit e Sektoréve;

- Specialistét né cdo sektor;

- Cdo zyrtar tjetér i administratés sé ASIG;

- Personat e lidhur né masén dhe ményrén e pércaktuar né ligjin nr. 9367, daté 07.04.2005,
1 ndryshuar dhe né nenin 30, t& Kodit t& Procedurave Administrative, sipas situatave té
konflikteve té interesit qé paraqiten.

Neni 6
Vendimmarrja dhe ¢astet paraprake té vendimmarrjes

Pér géllimet e késaj rregulloreje, né pérputhje me Udhézimin e ILDKPKI-sé nr. 239, daté
2.2.2006, “Pér kuptimin e gasteve paraprake dhe thelbésore né njé vendimmarrje” dhe nenit 4/2
té ligjit nr. 9367, daté 07.04.2003, i ndryshuar:

a) vendimmarrje pér njé akt do té vlerésohet, né ¢do rast, asti i fundit i procesit vendimmarrés,
gjaté t€ cilit vendoset pérmbajtja pérfundimtare e aktit;
b) vendimmarrje pér njé akt do té vlerésohen edhe ato gaste paraprake té vendimmarrjes, sipas
shkronjés "a" t€ késaj pike, té cilat jané thelbésisht t& réndésishme dhe pércaktuese pér
pérmbajtjen pérfundimtare té aktit, & pérfshijné, por nuk jané té kufizuara si mé poshté:
i) hartimi i projektaktit nga zyrtari ose zyrtarét dhe dorézimi organit apo zyrtarit kompetent
pér vendimmarrje;
ii) dhénie ¢ komenteve, mendimeve, sugjerimeve dhe ¢do kontributi tjetér t& dokumentuar,
pér kété projektakt nga zyrtaré té jeré, brenda ose jashté institucionit;
iii) dhénie e komenteve, mendimeve, sugjerimeve dhe ¢do kontributi tjetér t& dokumentuar,
nga ¢do zyrtar si pasojé e kérkesave, pretendimeve apo informacioneve té subjekteve té
interesuara pér kété projektakt;
iv) dhénie e komenteve, mendimeve, sugjerimeve e ¢do kontributi  tjetér &
dokumentuar, t& ¢do zyrtari me kompetencé pér té vendosur pérfundimisht pér aktin;
v) pérfshirje e ¢do dokumenti paraprak, ndérmjetés dhe/ose shogérues té njé vendimmarrjeje
pér nj€ akt ose kontraté g€ lidhet kryesisht me organizimin, t€ ardhurat, shpenzimet,

strategjit€, burimet njerézore, funksionet, detyrat e pérgjegjésité administrative, pa praniné e
t€ cilave nuk do t€ vendosej dhe mbéshtetej pérmbajtja pérfundimtare e projektaktit ose
projektkontratés né térésiné e tyre;

vi) ¢do rast tjetér né pérputhje me specifikat konkrete e pérkatése té misionit e té
veprimtarisé sé€ ASIG-ut.

Neni 7
Kompetenca thelbésore dhe pércaktuese pér njé akt

1. Njé zyrtar ka kompetencé thelbésore dhe pércaktuese pér njé akt, nése pjesémarrja, ndikimi
dhe qéndrimi i tij né vendimmarrjen pér kété akt, sipas nenit 6 té rregullores, pércaktojné
pérmbajtjen e aktit.
2. Si kompetencé thelbésore e pércaktuese e njé zyrtari pér njé akt pérfshihet, né secilin nga
gastet paraprake t€ mésipérme t€ vendimmarrjes, mundésia pér té ndikuar mbi vendimmarrjen qé
buron nga:
a) roli urdhérues, propozues, késhillues, zbatues ose kontrollues i ushtruar, qé rrjedh nga
pjesémarrja, ndikimi dhe qéndrimi né pérgatitjen, negocimin, propozimin, késhillimin,
miratimin, administrimin, kontrollin ose ekzekutimin e njé akti apo kontrate;
b) zotérimi i informacionit, qé lidhet kryesisht, por jo vetém, me t& dhéna sensitive pér
biznesin, t€ dhéna pér tatimet e doganat, kuadrin rregullator, informacione sensitive
personale, informacione pér organet e hetimit e té ndjekjes, informacione pér politikat
ekonomike vendore dhe administrimin financiar;
c) ¢do shkak tjetér né pérputhje me specifikat konkrete e pérkatése té funksionit e té
veprimtarisé s¢ zyrtaréve té ASIG-ut.
3. Pavarésisht nga pércaktimet e pikave t& mésipérme té késaj rregulloreje, pérbén cast paraprak
t€ vendimmarrjes apo kompetencé thelbésore e pércaktuese pér njé akt ose kontraté, ¢do rast i
vlerésuar si i tillé nga autoriteti pérgjegjés i ASIG-ut, si dhe nga zyrtarét eproré né ASIG.
4. Neé secilin prej casteve t&€ mésipérme, zyrtari pjesémarrés né vendimmarrje, me kompetencé
thelbésore dhe pércaktuese, éshté i detyruar té vetédeklarojé paraprakisht, né zbatim té pikés
1, té nenit 7, t€ ligjit nr.9367, daté 7.4.2005, i ndryshuar, nése ka njé interes privat qgé mund té
shkaktojé rénien né konflikt interesi t& ¢farédo lloji. Vetédeklarimi béhet népérmjet plotésimit té
dokumentit tip pér deklarime té kétij lloji.
5. NEé t€ njéjtat raste, eprori ose institucioni epror mund t’i kérkojé zyrtarit té deklarojé rast pas
rasti interesat private ne zbatim té nenit 7, pika 2, té ligjit nr. 9367, daté 07.04.2005, i ndryshuar.

Neni 8
Interesat privaté

1. Interesat private t€ nj€ zyrtari jané interesat g€ parashikohen nga neni 5, i ligjit nr. 9367, daté
07.04.2005, 1 ndryshuar, dhe konkretisht:

a) t€ drejta dhe detyrime pasurore té ¢do lloj natyre;

b) ¢do marrédhénie tjetér juridiko-civile;

c) dhurata, premtime, favore, trajtime preferenciale;

¢) negocime t€ mundshme pér punésim né té ardhmen nga ana e zyrtarit gjaté ushtrimit t&
funksionit apo negocime pér ¢do lloj forme tjetér marrédhéniesh me interes privat pér
zyrtarin, pas lénies sé detyrés, € kryer nga ai gjaté ushtrimit té detyrés;
d) angazhime né veprimtari private me qéllim fitimi ose ¢do 1loj veprimtarie, q€ krijon té
ardhura, si dhe angazhime né organizata fitimprurése dhe jofitimprurése, sindikata ose
organizata profesionale, politike, shtetérore dhe ¢do organizaté tjetér;
dh) marrédhénie:
i) familjare apo té bashkéjetesés;
ii) t&€ komunitetit;
iii) etnike;
iv) fetare
v) té njohura t&€ miqésisé apo té armiqgésisé;
¢) angazhime t& méparshme, nga té cilat kané buruar ose burojné interesa té pérmendur né
shkronjat e mésipérme té kétij neni.
2. Kufizimet e interesave privaté, té pércaktuara shprehimisht né ligjin nr. 9367 daté 07.4.2005, i
ndryshuar, zbatohen s¢ bashku me kufizimet e té nj&jtit interes privat, té pércaktuara
shprehimisht né njé ligj tjetér, sipas parimit, qé zbatohet ai kufizim q& éshté mé i rrepté.
3. Nése né ligjin nr. 9367, daté 07.4.2005, i ndryshuar, né lidhje me njé interes té caktuar privat
t€ njé zyrtari, nuk éshté pércaktuar ndonjé kufi sasior i kufizimit té kétij interesi, ndérsa né njé
ligi tjetér i njéjti interes, me qéllim parandalimin e konfliktit t& interesave, kufizohet
shprehimisht sipas njé kufiri sasior, atéheré ky kufizim zbatohet edhe pér kriteret e pércaktura né
ligjin nr. 9367, daté 07.4.2005, i ndryshuar dhe anasjelltas.
4. Vlerésohet shkak pér lindjen e konfliktit té interesit, ¢do lloj interesi privat i zyrtarit nga ata té
pércaktuar né€ nenin 5, té ligjit nr. 9367, daté 07.4.2005, i ndryshuar, ¢do lidhje apo gérshetim
ndérmjet dy a mé shumé prej tyre, nése pér shkak té kétij interesi ose pér shkak té daljes jashté
kufizimeve t¢ detyrueshme t&é kétij interesi, shfaget njé gjendje me konflik interesi, sipas
pérkufizimeve t€ pikave 1 e 4, t€ nenit 3, té ligjit nr. 9367 daté 07.4.20035, i ndryshuar.

KREU II

PROCEDURAT DHE MJETET PER IDENTIFIKIMIN, REGJISTRIMIN DHE
TRAJTIMIN E KONFLIKTEVE TE INTERESAVE

Seksioni 1

Identifikimi dhe regjistrimi i interesave né kushtet e konflikteve rast pér rast té interesave

Neni 9
Deklarimi rast pér rast i interesave privaté té zyrtarit

1. Cdo zyrtar, sipas pércaktimit t& kétij termi né nenin 5, t& késaj rregulloreje, né ushtrimin e
kompetencave ose né kryerjen e detyrave té tij publike, né bazé té njohjes sé tij dhe né
mirébesim, detyrohet t€ bé&jé vetédeklarim paraprak, rast pér rast, té ekzistencés sé interesave té
tij privaté, qé mund té béhen shkak pér lindjen e njé konflikti interesi.

2. Deklarimi rast pér rast i interesave private béhet ¢do heré nga zyrtarét, kur kjo kérkohet nga
eprori ose nga institucioni epror. Deklarimi, si rregull, duhet kérkuar dhe béré paraprakisht. Kur
kjo nuk éshté e mundur ose kur nuk ka ndodhur, deklarimi kérkohet dhe béhet sa mé shpejt té
jeté e mundur.

3. Vetédeklarimi ose deklarimi me kérkesé béhet me shkrim, kur zyrtari pérfshihet né njé
vendimmarrje pér njé akt. (Aneksi nr. 1)

Neni 10
Identifikimi i interesave privaté té zyrtarit nga persona té treté

1. Ofrimi i informacionit, pér interesat privaté té zyrtarit, éshté:
a) detyré€ e ¢do zyrtari qé ka dijeni;
b) e drejté e paléve té interesuara dhe e ¢do personi, qé ka dijeni dhe qé ka njé interes né
pérgjithési, né pérputhje me géllimin e ligjit nr. 9367, daté 7.4.2005, i ndryshuar.
2. Burime té€ tjera informacioni pér interesat privaté té njé zyrtari mund té jené edhe ato burime
t€ parashikuara né nenin 9, t€ ligjit nr. 9367, daté 7.4.2005, i ndryshuar.

Neni 11
Léshimi i autorizimit nga zyrtari

1. ASIG vé né dispozicion té zyrtaréve t€ tij modelin e autorizimit, qé kéta duhet t& léshojné,
brenda 30 ditéve nga data e fillimit t&¢ marrédhénieve té punés. (Aneksi nr.2)
2. Autorizimi dorézohet né autoritetin pérgjegjés té ASIG-ut.

Neni 12
Autoritetet Pérgjegjése pér parandalimin, kontrollin dhe zgjidhjen e gjendjeve té konfliktit
té interesave.

1. Autoriteti gendror pérgjegjés pér zbatimin e kétij ligji éshté Inspektoriati i Larté i Deklarimit
dhe Kontrollit t& Pasurive dhe Konfliktit t€ Interesave.
2. Autoriteti ose strukturat pérgjegjése pér zbatimin e ligjit nr. 9367, daté 7.4.2005, i ndryshuar,
dhe késaj rregulloreje, sipas hierarkisé jané:
a) Titullari I institucionit;
b) Drejtorét ¢ Drejtorivé
c) Pérgjegjésit e Sektoréve
j) Pérgjegjésit e Sektoréve t€ administratés sé Rektoratit té UK-sé.

3. Autoriteti pérgjegjés né ASIG, i cili zbaton detyrat e pércaktuara né ligjin nr. 9367, daté
7.4.2005, i ndryshuar dhe né nenin 13, t& késaj rregulloreje jané Drejtuesit e Njésisé qé
menaxhon Burimet Njerézore, si dhe juristi/specialist pér burimet njerézore né institucion.

Neni 13
Detyrat e Autoritetit Pérgjegjés té ASIG-ut.

Autoriteti Pérgjegjés né ASIG, kryen detyrat sipas Udhézimit nr. 1, daté 27.06.2014, té
ILDKPKI-sé. Kéto detyra jané si mé poshté:
1. Mbledh nga burime té ligjshme té dhéna pér interesat private té zyrtaréve
a) Shpérmdan dhe administron autorizimet e 1éshuar nga zyrtarét né zbatim té nenit 10 té ligjit
nr.9367, daté 7.4.2005, i ndryshuar. Autorizimi sipas formatit t¢ miratuar nga Inspektori i
Pérgjithshém, éshté i detyrueshém pér t'u plotésuar nga ¢do zyrtar, i cili kryen njé funksion
publik dhe nénshkruhet brenda 30 ditéve nga data e fillimit té detyrés.
b) N& emér t€ institucionit publik, mbledh té dhéna personale pér zyrtarin, kudo gé ato jané té
regjistruara né regjistrat publiké, té cilat lidhen me interesat private, q¢ mund té krijojné ose
duket sikur krijojné konflikt interesi me funksionin publik apo detyrat qé ushtron zyrtari.
Mbledhja e kétyre t& dhénave duhet té béhet né pérputhje me ligjin nr.9887, daté 10.03.2008,
“Pér mbrojtjen e t&€ dhénave personale”, i ndryshuar.
2. Propozon nxjerrjen e akteve té€ nevojshme nénligjore, si dhe ndryshimet né rregulloret e
brendshme pér parandalimin e konfliktit té interesave té institucionit, né pérputhje me ligjin e
parandalimit t€ konfliktit té interesave, si dhe udhézimeve té ILDKPKI-sé.
3. Detyrat e Autoriteteve Pérgjegjése pér konstatimin, trajtimin dhe zgjidhjen e konfliktit té
interesave.
Autoriteti Pérgjegjé€s, né emér té€ institucionit, kryen verifikim dhe hetim administrativ lidhur me
interesat private, q¢ mund té béhen shkak pér lindjen e njé konflikti interesi, né t& gjithé regjistrat
publiké apo institucione t€ tjera duke shfrytézuar té gjithé mundésité qé i jep ligji, dhe informon
pér kété eprorin e drejtpérdrejté deri tek titullari i institucionit:
a) Autoriteti Pérgjegjés, pranon informacion té ofruar nga zyrtaré té tjeré apo persona té
interesuar, t€ siguruar né ményré t€ ligijshme dhe verifikon/kontrollon burimin dhe
vértetésing e kétyre té€ dhénave.
b) N€ bazé t€ informacionit t€ grumbulluar, Autoriteti Pérgjegjés, bazuar né ligjin nr.9367,
daté 7.4.2005, i ndryshuar, vleréson nése rasti konkret pérbén konflikt interesi, duke
analizuar nj€kohésisht dhe rolin dhe kompetencat e zyrtarit né procesin vendimmarrés.
¢) Verifikon dhe vleréson, nése nga situata e konstatuar né kushte té konfliktit t& interesit,
kané ardhur pasoja.
d) I komunikon veté zyrtarit dhe eprorit, t€ dhénat e mbledhura dhe shkeljet e konstatuara,
duke i orientuar gjithashtu pér masat qé duhet t€ marré veté zyrtari apo eprori pér zgjidhjen
e konfliktit, sipas pércaktimeve t& béra né nenet 37 dhe 38, té ligjit nr.9367, date 7.4.2005, i
ndryshuar.
e) Plotéson dhe administron regjistrin e konfliktit rast pér rast té interesit, i cili duhet té
pérmbajé té dhéna lidhur me:
i) Identitetin e zyrtarit;

1i) Interesat privaté té tij, té cilét jané béré shkak pér njé konflikt interesi;
1i1) Thelbin e konfliktit;
iv) Palét e interesuara;
v) Burimin e t€ dhénave, ményrén e marrjes dhe verifikimit té tyre;
vi) Vendimin qé éshté marré, mbéshtetur né kéto té dhéna, pérfshiré edhe vendimet e
marra nga eprorét, institucionet eprore ose nga gjykatat;
f) Mbéshtet eprorin, sipas rastit, pér marrjen e masave disiplinore dhe raporton rastin né
ILDKPKI pér ndjekje té métejshme.
4. Rregullimi i pasojave juridike, pavlefshméria e akteve/kontratave administrative t€ marra né
kushtet e konfliktit t€ interesave
4.1 Autoriteti Pérgjegjés né bashképunim me strukturén pérgjegjése, e cila trajton ceshtjet
juridike:
a) Merr masa pér t€ lehtésuar ankimin administrativ té paléve té interesuara, né lidhje me
aktet e marra né kushtet e konfliktit t& interesit.
b) Siguron transparencén me publikun lidhur me vendimmarrjet e kryera nga institucioni
pérkatés dhe zbatimin me korrektési té ligjit nr. 119/2014 “Pér té drejtén e informimit”.
4.2 Shtron ¢éshtje dhe kérkon késhilla nga ILDKPKI, pér zbatimin e ligjit nr.9367, daté
07.04.2005, i ndryshuar, si dhe pérmirésime né ligje t€ tjera, kur kjo ka té b&jé me c¢éshtjen e
konfliktit té interesave;
4.3 1 propozon me shkrim organit kompetent (eprorit /institucionit epror) revokimin/shfuqizimin
e akteve t€ marra né kushtet e konfliktit té interesave.
4.4 Né rastet e konstatimit t&€ pavlefshmérisé sé njé akti/kontrate administrative té institucionit
publik, sipas pérkufizimit t€ kétij termi né Kodin e Procedurave Administrative, si pasojé e
nxjerrjes s€ tyre né kushtet e konfliktit té interesave (faktik apo né dukje), Autoriteti Pérgjegjés,
n¢ bashképunim me strukturén pérkatése, né zbatim t€ nenit 40/1, té ligjit nr.9367,
daté 07.04.2005, i ndryshuar, kur gjykon se zyrtari ka vepruar me kegbesim:
a) I propozon eprorit/organit kompetent fillimin e procedurave té dénimit disiplinor ndaj
zyrtarit, pérgjegjés pér pavlefshmériné e aktit;
b) Propozon té ndérmerren procedurat pér kalimin e barrés sé démshpérblimit te ky zyrtar;
¢) Inicion fillimin e procedurave té ankimit prané organit gjyqésor, pér vendosjen e njé
shpérblimi né favor té institucionit pér démin moral té shkaktuar;
d) Propozon té béhet kallézim penal ndaj zyrtarit, nése gjykohet se shkelja e kryer nga ai
pérbén vepér penale;
Kéto masa té sipércituara, mund té zbatohen edhe ndaj ¢do zyrtari tjetér pérgjegjés, qé me
veprimet apo mosveprimet e veta nuk ka parandaluar konfliktin e interesit, shkak pér
pavlefshmériné e aktit, ose pér moszbatimin e detyrimeve pér shmangien e konfliktit t&
interesave té pércaktuara né ligj.
5. Roli késhillues dhe trajnues i Autoriteteve Pérgjegjése
a) Autoriteti Pérgjegjés i sugjeron zyrtaréve dhe/ose eproréve té tyre, céshtjet dhe momentet
kur zyrtarét dhe/ose eprorét e tyre duhet té tregohen té kujdesshém pér parandalimin e
konfliktit t€ interesit rast pér rast ose té vazhdueshém (faktik, né dukje dhe i mundshém).
b) Mbéshtet eprorin e zyrtarit né vlerésimin e kryerjes sé padrejté té detyrave pér shkak té
konfliktit t& interesit, né marrjen ¢ masave disiplinore apo né propozimin pér vendosjen e

gjobave nga ILDKPKI, né rast kundérvajtjesh administrative té zyrtarit, né kuptim té ligjit
nr.9367, daté 07.04.2005, i ndryshuar.
¢) Pérgatit guida, informon, késhillon e trajnon zyrtarét né lidhje me kété ligj, me t& drejtat e
detyrimet e tyre dhe me parandalimin sa mé té miré té konfliktit té interesave;
d) Merr masa pér t€ siguruar aksesin dhe informimin e publikut né té dhénat personale t&
zyrtaréve dhe né dokumentet e tjera zyrtare qé lidhen me konfliktin e interesit.
6. Detyrat e Autoriteteve Pérgjegjése né procesin e deklarimit
a) Autorieteti Pérgjegjés né zbatim té pércaktimeve t& béra né nenin 3 té ligjit nr.9049,
daté 10.4.2003, “Pér deklarimin dhe kontrollin e pasurive, t& detyrimeve financiare té té
zgjedhurve dhe t€ disa népunésve publiké”, i ndryshuar, duhet t& pérgatisé listén e
pérditésuar t€ zyrtaréve, té cilét, né varési té funksionit q& kryejné, mbartin detyrimin pér
deklarim t€ interesave private dhe té dérgojé kopje té saj né ILDKPKI;
b) N& rastet e emérimeve dhe largimeve t& zyrtaréve qé mbartin detyrim pér deklarim,
duhet té€ njoftojé menjéheré me shkrim ILDKPKI, lidhur me datén e emérimit/largimit té
subjekteve.
¢) Orienton dhe udhézon zyrtarét, té cilét mbartin detyrim pér deklarim, pér plotésimin né
rrugé elektronike (me kompjuter) té deklaratés sé interesave private, sipas llojeve (Para
fillimit t€ detyrés, Periodik vjetor, Pas largimit nga funksioni);
d) Informon zyrtarét lidhur me afatet ligjore, brenda t& cilave plotésohet dhe dorézohet
deklarata e interesave private;
e) Informon zyrtarét lidhur me sanksionet né rast refuzimi pér plotésim té deklaratés, né
rast mosplotésimi brenda afatit, si dhe né rastin ¢ deklarimeve té rreme;
f) Jep asistencé, nése kérkohet nga ana e zyrtaréve, né plotésimin e deklaratave;
g) Mban databazé pér shpérndarjen dhe dorézimin e deklaratave té interesave private té
zyrtaréve dhe pasi verifikon se dokumenti zyrtar éshté pa mangési, léshon pér subjektin
vértetimin e marrjes né€ dorézim.
h) Mbledh deklaratat e plotésuara nga zyrtarét (subjekte té ligjit nr.9049, daté 10.4.2003,
“Pér deklarimin dhe kontrollin e pasurive, té detyrimeve financiare té té zgjedhurve dhe té
disa népunésve publiké”, i ndryshuar, dhe i dérgon prané ILDKPKI, sipas listés emérore t&
dorézimeve.
1) Pérgatit jo mé voné se data 31 Janar e vitit pasardhés, raportin vietor mbi veprimtaring e
kryer dhe e dérgon né ILDKPKI.
7. Raportimi vjetor mbi veprimtaring e Autoriteteve Pérgjegjése
Né zbatim t€ pikés 3, té nenit 42, t& ligjit nr.9367, daté 7.4.2005, Autoritetet Pérgjegjése i
paraqesin Inspektoratit t€ Larté ¢do vit pér vitin pararendés, por jo mé voné se data 31 janar, njé
raport pér veprimtariné e kryer né zbatim té kétij ligji, pérfshiré rastet e konflikteve ¢ interesave,
ményrat e ndjekura pér parandalimin ose trajtimin e tyre, rezultatet e arritura, si dhe ¢éshtjet e
lidhura me deklarimin periodik.
Raporti vjetor duhet t€ pérmbajé:
a) Pér procesin e deklarimit té interesave private periodike:
i) njoftimin, dhénien e konsulencés dhe dorézimit té deklaratave té interesave
private nga zyrtarét, si dhe respektimin e afateve ligjore nga ana e tyre.

11) Rakordimi i listés s¢ zyrtaréve qé mbartin detyrim pér deklarimin e interesave
private.
iii) Evidentimi i rasteve t€ mosrespektimit té afateve ligjore pér dorézimin e
deklaratave té interesave private.
iv) Evidentimi i marrjes sé masave disiplinore pér shkelje té konstatuara t& ligjit
nr.9049, daté 10.4.2003, i ndryshuar dhe ligjit nr.9367, daté 7.4.2005, i ndryshuar.
b) Pér identifikimin dhe regjistrimin e rasteve té konfliktit té interesave:
1) Plotésimin e autorizimit pér parandalimin e konfliktit t& interesave nga ¢do
zyrtar;
i1) Identifikimin, regjistrimin e rasteve té konfliktit té interesave.
ii1) Raste t€ verifikuara dhe kontrolluara pér konflikt interesi.
1v) Raste t€ trajtuara dhe té zgjidhura té konfliktit té interesave.
v) Raste t€ pazgjidhura 1€ raportuara né ILDKPKI, gjykaté, prokurori.
8. Pérgjegjésité e Autoriteteve Pérgjegjése pér parandalimin e konfliktit té interesave
a) Autoriteti Pérgjegjés, duhet t€ respektojé gjaté gjithé kohés sé ushtrimit t& veprimtarisé
s€ tij (edhe pas largimit té zyrtarit nga funksioni), parimet e konfidencialitetit dhe
besueshmérisé né pérputhje me pércaktimet e béra né ligjin nr. 9887, daté 10.03.2008
“Pér mbrojtjen e té€ dhénave personale” I ndryshuar.
b) N& rastet kur konstatohen shkelje té detyrimeve ligjore nga kjo strukturé, Inspektori i
Pérgjithshém i ILDKPKI-s¢, i propozon titullarit t& institucionit masé disiplinore, né
zbatim t€ pikés 3, t€ nenit 45, & ligjit nr.9367, si dhe ndérmerr procedurat pér vendosjen
e masave administrative “gjobg&”, né zbatim té nenit 44, té ligjit nr.9367, daté 7.4.2005, i
ndryshuar.
9. Kryerja e detyrave dhe ushtrimi i kompetencave nga ana e autoriteteve pérgjegjése né
funksion t€ parandalimit té konfliktit t& interesave, duhet t& béhet né pérputhje me ligjin nr.
9887, daté 10.03.2008 “Pér mbrojtjen e té¢ dhénave personale”, i ndryshuar dhe aktet nénligjore
té dala né zbatim té tij.

Neni 14
Administrimi i dokumentacionit nga autoriteti pérgjegjés

I. Dokumentacioni i pérdorur nga autoriteti pérgjegjés, né zbatim té ligjit nr. 9367, daté
7.4.2005, i ndryshuar dhe né zbatim té késaj rregulloreje, éshté dokumentacion zyrtar. Zyrtari/ét
¢ eméruar si autoritet pérgjegjés, me rastin e emérimit dhe largimit t& tijtyre duhet té
marré/marrin né dorézim zyrtarisht nga Dega e Burimeve Njerézore & Protokoll Arkivés dhe té
b&jé/béjné dorézimin e ploté t€ dokumentacionit prané késaj dege, e cila mé pas ia dorézon
zyrtarit/€ve t€ rinj q€ marrin detyrén e autoritetit pérgjegjés.

2. Me qéllim administrimin sa mé t& miré t€ dokumentacionit nga autoriteti pérgjegjés, krijohen
dhe mbahen nga ky autoritet pérgjegjés dosje té veganta me pérmbajtje si vijon:

* Dosja nr. 1, me titull “Pér aktet ligjore & nénligjore” duhet t& pérmbajé:

- Ligjin nr. 44/2015, “Kodi i Procedurave Administrative i Republikés s¢ Shqipérisé”;
10

- Ligjin nr. 9049, daté 10.4.2003 “Pér deklarimin dhe kontrollin e pasurive, té

detyrimeve financiare t€ disa t€ zgjedhurve dhe disa népunésve publiké”, i ndryshuar;

- Ligjin nr. 9367, daté 7.4.2005 “Pér parandalimin e konfliktit t& interesave né ushtrimin e

funksioneve publike”, i ndryshuar;

- Ligjin nr. 9131, daté 8.9.2003 “Pér rregullat e etikés né administratén publike”;

- Ligjin nr. nr. 119/2014 “Pér té drejtén e informimit”;

- Ligjin nr. 9887, daté 10.3.2008 “Pér mbrojtjen e té dhénave personale”, i ndryshuar;

- Ligje té tjera q€ lidhen me veprimtariné e institucionit publik;

- Komentarét ligjoré nr. 1, 2, 3, 4, 5 (dhe té tjeré q& miratohen né vijimési) t&¢ ILDKPKI-

s€;

Manuale shpjegues dhe trajnimi nr. 1, 2, 3, 4 (dhe té tjeré qé miratohen né vijimési) té

ILDKPKI-sé;

- Urdhra dhe udhézime té¢ ILDKPKI-sé, ose té ¢do institucioni tjetér té ngarkuar me ligj pér
kété géllim, si pér shembull:

- Udhézimi nr. 7, daté 21.2.2006 “Pér funksionet gé mbartin detyrimin pér deklarim”;

- Udhézimi nr. 239, daté 2.2.2006 “Pér kuptimin e ¢asteve paraprake dhe thelbésore né njé

vendimmarrje’;

- Udhézimi nr. 1, daté¢ 27.06.2014 “Pér krijimin, funksionimin dhe pérgjegjésité e
strukturave té autoriteteve pérgjegjése pér parandalimin e konfliktit té interesave né
institucionet publike”;

- Urdhri nr. 27, daté 13.03.2014 i ILDKPKI-sé;

- Urdhri nr. 28, daté 13.03.2014 i ILDKPKI-sé;

- Urdhri nr. 29, daté 17.03.2014 i ILDKPKI-sé.

* Dosja nr. 2 me titull “Pér identifikimin dhe regjistrimin e konfliktit rast pér rast té interesave”

duhet té pérmbajé:

Regjistri i kofliktit rast pér rast t€ interesave, né formé libri, i sekretuar;

Autorizimet e plotésuara nga zyrtarét pér konfliktin rast pér rast té interesave;
Deklaratat e plotésuara nga zyrtarét pér konfliktin rast pér rast té interesave;
Informacionet e marra nga publiku, nga media apo nga burime té tjera té ligjshme pér
konfliktin rast pér rast té interesave té zyrtaréve;

Verifikimet e béra né regjistrat publiké dhe privaté.

Dosja nr. 3 me titull “Pér regjistrimin e deklarimeve periodike té pasurive dhe interesave

t€ zyrtaréve g€ kané detyrimin pér deklarim prané ILDKPKI-s&” duhet t€ pérmbajé:

Regjistrin themeltar alfabetik, me emrat dhe funksionet e zyrtaréve qé deklarojné né
ILDKPKI;

Kopje t€ njoftimeve ndaj zyrtaréve pér deklarim dhe konfirmimet e tyre;

Kopje té shkresave pér deklaratat e dorézuara né ILDKPKI;

Kopje té formularit pér listén e zyrtaréve, qé nuk kané deklaruar né afat dhe shkaqget e
mosdeklarimit né afat;

11

- Librin pér dorézimin e deklaratave té pasurisé, ku zyrtari nénshkruan pér datén e
dorézimit.
Neni 15
Regjistri i konflikteve rast pér rast té interesave

. Pér regjistrimet e konflikteve rast pér rast t& interesave té zyrtaréve t&¢ ASIG-ut, krijohet
regjistri me té njéjtin emér.

2. Regjistri i konflikteve rast pér rast té interesave administrohet nga autoriteti pérgjegjés i
ASIG-ut dhe respekton formén tip té€ miratuar nga ILDKPKI. (Aneksi nr. 3)

Neni 16
Regjistrimet rast pér rast té konflikteve té interesit

Autoriteti pérgjegjés, pér ¢do rast té shfaqjes sé njé konflikti rast pér rast té interesit, regjistron
identitetin e zyrtarit, interesat privaté té tij, shkak pér konflikt interesi, thelbin e konfliktit, palét e
interesuara, burimin e t€ dhénave, ményrén e marrjes dhe té verifikimit té tyre, si dhe vendimin
q¢€ &shté marré, mbéshtetur né kéto té dhéna, pérfshiré edhe vendimet e marra nga eprorét,
institucionet eprore ose nga gjykatat.

Seksioni 2
Identifikimi, regjistrimi, kufizimi i interesave privaté dhe trajtimi i rasteve me konflikt
interesi

Neni 17
Zyrtarét qé mbartin detyrimin pér deklarim periodik té interesave privaté

1. Deklarimi i interesave private periodike té zyrtaréve, béhet sipas kérkesave té kreut I, t& ligjit
nr. 9049, daté 10.4.2003, i ndryshuar.
2. Zyrtarét e ASIG-ut, t€ cilét jané t& detyruar t& bé&jné deklarime periodike té interesave private
sipas nenit 3, t& ligjit nr. 9049, daté 10.4.2003, i ndryshuar, jané:

a) Titullari i institucionit;

b) Drejtorét e Drejtorive;
3. Né pérputhje me nenin 7, pika 5, té ligjit nr. 9049, daté 10.04.2003, i ndryshuar, kané detyrim
pér deklarim t€ pasurive dhe detyrimeve financiare periodike edhe bashkéshorti/ja,
bashké&jetuesi/ja dhe fémijét madhoré té zyrtaréve té pércaktuar né pikén 2, té kétij neni.

Neni 18
Llojet e interesave privaté, qé deklarohen periodikisht

Interesat privaté, brenda dhe jashté territorit té Shqipérisé qé deklarohen periodikisht, jané t&
pércaktuara né nenin 4, té ligjit nr. 9049, daté 10.04.2003, i ndryshuar dhe té renditura mé
poshté:

a) pasurité e paluajtshme dhe té drejtat reale mbi to, sipas Kodit Civil;

12

b) pasurité e luajtshme, té regjistrueshme né regjistrat publiké dhe té drejtat reale mbi to
sipas Kodit Civil;

c) sendet me vleré t€ ve¢anté mbi 300 000 (treqindmijé) leké;

¢) vlerén e aksioneve, té letrave me vleré dhe pjesét e kapitalit né zotérim;

d) vlerén e likuiditeteve, gjendje né cash jashté sistemit bankar, né llogari rrjedhése, né

depozité, n€ bono thesari dhe né huadhénie, né leké ose né valuté té huaj;

dh) detyrimet financiare ndaj personave juridiké dhe fiziké, té shprehura né leké ose né

valuté té huaj;

e) t€ ardhurat personale pér vitin, nga paga ose pjesémarrja né borde, komisione ose ¢do

veprimtari tjetér qé sjell té ardhura personale;

€) licencat dhe patentat qé sjellin té ardhura.

f) dhuratat dhe trajtimet preferenciale, pérfshiré identitetin ¢ personit fizik ose juridik, prej

nga vijné apo krijohen dhuratat a trajtimet preferenciale. Nuk deklarohen dhurata ose trajtim

preferencial kur vlera e tyre &shté mé e vogél se 10 000 (dhjeté mijé) leké, si dhe kur dy e

m¢é shumé dhurata ose trajtime preferenciale, t€¢ dhéna nga i njéjti person, sé bashku, nuk e

kalojné kété vleré, gjaté sé njéjtés periudhé deklarimi;

g) angazhime né veprimtari private me qéllim fitimi ose ¢do lloj veprimtarie gé krijon té

ardhura, pérfshiré ¢do lloj té ardhure, té krijuar nga kjo veprimtari ose ky angazhim;

gj) interesa privaté té subjektit, qé pérputhen, pérmbajné, bazohen ose burojné nga

marrédhéniet familjare apo té bashkéjetesés;

h) ¢do shpenzim i deklarueshém, me vleré mbi 300 000 (tregind mijé) leké, i kryer gjaté vitit

té deklarimit.

Neni 19
Kufizimi i interesave privaté pér parandalimin e konfliktit rast pér rast t€ interesit pér
¢éshtje té vecanta

I Sipas ligjit nr.9367, daté 7.4.2005, i ndryshuar, neni 21, pika 1, asnjé individ, kur ky njésohet
me nj€ zyrtar né€ njérin nga funksionet e pércaktuara né kreun 111, seksioni 2, té ligjit t& mésipérm
dhe asnjé shoqéri tregtare, ortakéri a shogéri e thjeshté, ku ky zyrtar zotéron, né ményré aktive
apo pasive, aksione a pjesé né kapital, né ¢farédo sasie, nuk mund té lidhé kontraté ose
nénkontraté me asnjé institucion publik.
Pér zyrtarét e nivelit t& mesém, té parashikuar né nenin 31, té ligjit nr.9367, daté 7.4.2005, i
ndryshuar, ndalimi sipas paragrafit t& paré, té késaj pike, pér shkak té interesave privaté té
zyrtarit, t€ pércaktuar né kété piké, zbatohet vetém né lidhjen e kontratave né fushén e territorit
dhe t€ juridiksionit t€ institucionit, ku punon zyrtari. Ky ndalim zbatohet edhe kur palé éshté njé
institucion i varésisé.
Né ASIG, zyrtarét, q€ pérfshihen né dispozitén e mésipérme jané si vijon:

- Titullari i institucionit - né cilésiné e zyrtarit té nivelit té& larté;

- Drejtorét e Drejtorive - né cilésiné e zyrtaréve té nivelit t& mesém;
2. Pavarésisht pércaktimeve t€ béra né pikén 1, t€ kétij neni té rregullores, bazuar né pikén 3, té
nenit 21, t€ ligjit nr.9367, daté 7.4.2005, i ndryshuar, ndalohet lidhja e kontratave ndérmjet njé

institucioni publik apo ¢do institucioni publik tjetér t& varésisé, nga njéra ané dhe njé individi,

personi fizik a juridik apo ndonjé formé tjetér ortakérie, nga ana tjetér, kur

plotésohen, njékohésisht, kushtet e méposhtme:
a) zyrtari, q€é ushtron funksionet né kété institucion publik (né rastin konkret ASIG) ka
kompetencé thelbésore dhe pércaktuese né vendimmarrjen e procesit té vlerésimit té
ofruesve dhe té ofertave apo né pércaktimin e termave té kontratés;
b) ky zyrtar ka njé interes privat, sipas pércaktimeve té nenit 30 t& Kodit té Procedurave
Administrative, apo t€ nenit 709 t& Kodit Civil, ose ka njé interes té llojit t& pércaktuar né
pikén 1 té kétij neni.

3. Sipas pikeés 4, t€ nenit 21, t€ ligjit nr.9367, daté 7.4.2005, i ndryshuar, nga ndalimet e pikave 1
dhe 3, t€ po kétij neni té ligjit, pérjashtohen rastet kur lidhja e kontratés:

a) ka t€ b&j€ me punésimin e veté zyrtarit né institucion publik (né rastin konkret ASIG) ose
me statusin e tij ligjor;

b) ka té béjé me marrjen nga zyrtari té njé shérbimi, qé ofrohet nga institucioni publik (né
rastin konkret ASIG) ose organizmat dhe subjektet e krijuara a nén kontrollin e institucionit
publik, kur kéto shérbime jané té parashikuara né objektin e veprimtarisé sé institucionit
publik, si dhe me kushtin qé shérbimi nuk i jepet zyrtarit né ményré favorizuese apo si
trajtim preferencial né raport me té tjerét;

¢) bazohet né ligje té veganta, pér qéllime publike, ose pér trajtime té posagme té kategorive
té ndryshme té zyrtaréve;

¢) €sht€ e domosdoshme pér kryerjen e funksionit publik dhe nuk ka alternativé tjetér;

d) ka t€ b&jé me njé dhuraté, favor ose trajtim preferencial, né ¢do rast pa kundérshpérblim,
q€ subjektet e pércaktuara né pikén | shkronjat “a” dhe “b” dhe né pikén 2 t& kétij neni,
béjné né favor té njé€ institucioni publik.

Pér rastin pérjashtimor t€ shkronjés ¢, t& késaj pike, bazuar né pikén 5, t& nenit 21, t& ligjit
nr.9367, daté¢ 7.4.2005, i ndryshuar, institucioni publik (né rastin konkret ASIG), qé& lidh
kontratén, sipas ligjeve dhe akteve nénligjore qé rregullojné funksionimin e tij:
a) kérkon pélqimin e institucionit mé té afért epror:
b) njofton Inspektoratin e Larté dhe e bén kété kontraté publike né mungesé té institucionit
apo kur marrja e pélqimit bie ndesh me parimin e pavarésisé sé institucioneve.
4. Sipas ligjit nr.9367, daté 7.4.2005, i ndryshuar, neni 22, pika 2, zyrtarit, q& éshté pérfagésues i
nj¢ institucioni publik né zotérimin e aksioneve ose & pjeséve né kapital té shoqérive tregtare,
gjaté ushtrimit t€ kétij funksioni i ndalohet:
a) martja drejtpérdrejt ose térthorazi, me ndérmjetésimin e paléve té treta, e ¢do pérfitimi
financiar, pérfshiré krijimin e njé burimi té ardhshém financiar, qé lidhet ose pérftohet pér
shkak té& detyrés sé tij si pérfagésues;
b) pranimi, né favor t& tij, i dhuratave ose pjeséve né kapital nga shoqéria, anétarét ose
organet e saj;
c) blerja e pjeséve né kapital, aksioneve ose pasurive té kétyre shoqgérive;
¢) pérfitime t€ drejtpérdrejta ose t& térthorta nga furnizues apo klienté té kétyre shogérive.
5. Ndalimet dhe kufizimet pér zyrtarét, t& pércaktuara mé lart, zbatohen edhe pér personat
e lidhur me ta, bashkéshorti/ja, bashkéjetuesi/ja, fémijét né moshé madhore dhe prindérit e

zyrtarit e t& bashkéshortit/es dhe bashkéjetuesit/es, sipas pércaktimeve té pikés 1 t& nenit
24 t€ ligjit nr. 9367, daté 7.4.2005, I ndryshuar.

Neni 20

Kufizimi i interesave privaté pér parandalimin e konfliktit t&é vazhdueshé té interesit pér

raste té vecanta

Sipas ligjit nr.9367, daté 7.4.2005, i ndryshuar, neni 31, zyrtarét e nivelit té larté dhe té

mesém drejtuas sipas legjislacionit té shérbimit civil, té barasvlershém me zyrtarét né pozicionet
drejtor I pérgjithshém dhe drejtor drejtorie, né ASIG:

2.

a) nuk mund té jené drejtues né organizatat fitimprurése;

b) nuk mund té jené anétaré né organet drejtuese té njé shoqérie tregtare ose né njé
organizaté jofitimprurése, kur kéta ushtrojné veprimtari né njé sferé qé pérputhet ose pritet
me sferén e juridiksionit t€ zyrtarit dhe t& kompetencés sé tij pér té vepruar, me akte té
nxjerra nga ai, ose kur zyrtari ka rol thelbésor dhe pércaktues né nxjerrjen e kétyre akteve,
me akte, t€ cilat krijojné pasoja juridike, pérfitime ose kosto mbi kéto shoqéri a organizata
apo mbi shoqéri ose organizata té tjera gé bashképunojné ose konkurrojné me shoqériné né
fjalé, pérjashtuar rastet kur ky pozicion né shoqéri ose organizaté vien pér shkak té
funksionit dhe/ose té statusit;

¢) nuk mund t€ ushtrojné veprimtari private, qé krijon té ardhura né formén e personit fizik
tregtar, ortakéri personash fiziké tregtaré té ¢do forme, profesione té lira té avokatisé,
noteris€, ekspertit t¢ licensuar, si dhe té konsulentit, agjentit a té pérfagésuesit té
organizatave, té pércaktuara né shkronjén “a” té kétij neni, dhe nuk mund t& jené té
punésuar, me kohé té ploté, né njé detyré tjetér;

¢) mund t€ zotérojné né ményré aktive, aksione ose pjesé né kapital t€ njé shogérie tregtare,
pa asnj¢ kufizim, me pérjashtim t€ rastit kur shogéria ushtron veprimtari né njé sferé qé
pérputhet ose pritet me sferén e juridiksionit té zyrtarit dhe té kompetencés sé tij pér té
vepruar, me akte t€ nxjerra nga ai, ose kur zyrtari ka rol thelbésor dhe pércaktues né
nxjerrjen e kétyre akteve, té cilat krijojné pasoja juridike, pérfitime ose kosto mbi kéto
shoqéri apo mbi shoqéri té tjera, qé bashképunojné ose konkurrojné me shogériné né fjalé,
rast n€ t€ cilin zyrtari mund té zotérojé aksione ose pjesé né kapital vetém, né pérputhje me
kushtet e pércaktuara né shkronjén “c” t€ nenit 27 t& kétij ligji.

Ndalimet dhe kufizimet pér zyrtarét, t& pércaktuara mé lart, zbatohen edhe pér personat e

lidhur me ta, sipas pércaktimeve té nenit 35, t& ligjit nr.9367, daté 7.4.2005, i ndryshuar.

Neni 21
Ndalimi i marrjes s€ dhuratave, favoreve, premtimeve ose trajtimeve preferenciale

1. Eshté e ndaluar gé njé zyrtar I ASIG t€ kérkojé, t€ pranojé ose t€ marré, né ményré té
drejtpérdrejté a té térthorté, pér veten, pér familjen, té aférmit, dhurata, favore, premtime ose
trajtime preferenciale, té cilat i jepen pér shkak té pozicionit té tij, nga njé individ, person fizik
ose juridik privat, nga subjekte t€ deklarimit té interesave private periodike né ILDKPKI, kur kjo

mund t€ shkaktojé lindjen e njé konflikti interesi té ¢do lloji, ose qé ndikon ose duket sikur
ndikon né paanshmériné e kryerjes sé detyrés, a éshté ose duket sikur éshté shpérblim pér
ményrén e kryerjes sé detyrés zyrtare.

a) “Dhurata”, sipas késaj rregulloreje ka té njéjtin kuptim té pércaktuar né ligjin nr.9367,
daté 7.4.2005, i ndryshuar dhe né VKM-né nr.714, daté 22.10.2004;
b) Nuk konsiderohen si dhurata, né kuptim t& kétij neni, dhuratat, té cilat i ofrohen zyrtarit
si pasojé e lidhjeve farefisnore apo njohjeve personale gé ai ka me dhuruesit, si edhe né
rastin kur éshté e qarté se dhurata nuk ka asnjé lidhje me pozicionin dhe cilésiné si népunés i
administratés publike, t€ personit, g€ merr dhuratén.
2. Zyrtari nuk duhet g, né ményré té drejtpérdrejté ose té térthorté, té japé dhurata ose t&
ndérmjetésojé pér t&€ dhéné dhurata pér njé zyrtar té njé niveli mé té larté apo té aférm té tij dhe
as t€ kérkoj€ ose t€ pranojé dhurata nga zyrtaré t€ njé niveli mé t& ulét ose t¢ aférm & tij, pér
shkak té cilésive dhe raporteve zyrtare.
3. Rregullat e mésipérme nuk zbatohen né rastin e fiesave t& zakonshme apo kur jané té fruar
punonjés ose kolegé t€ tjeré, t€ mikpritjes tradicionale, dhuratave me vlere simbolike apo
tradicionale dhe t€ mirésjelljes, brenda kufijve normalé té tradités, zakoneve dhe praktikés sé
pérditshme, té cilat nuk krijojné dyshime pér paanésiné e zyrtarit.
4. Vlerésimi dhe trajtimi i dhuratave béhet sipas rregullave té pércaktuara né nenin 23, t& ligjit
nr.9367, daté 7.4.2005, i ndryshuar dhe né VKM-né nr.714, daté 22.10.2004;
5. NE asnjé rast zyrtari i ASIG-ut nuk duhet té pranojé dhurata né vleré monetare.
6. Pérjashtohen vetém rastet e pércaktuara me akte t&€ organeve kompetente, té cilat lejojné
pranimin e dhuratave apo trajtimeve preferenciale pér arsye protokollare.
7. Ndalimet dhe kufizimet pér zyrtarét, t& pércaktuara né kété nen zbatohen edhe pér personat e
lidhur me ta, sipas pikés 1 e 2, té nenit 24, & ligjit nr. 9367, daté 7.4.2005, i ndryshuar.

Neni 22
Mgényrat e trajtimit dhe té zgjidhjes sé konfliktit té interesave

1. Meényrat e trajtimit dhe té zgjidhjes sé konfliktit ¢ interesave pér zyrtarét € ASIG béhen sipas
kreut IV, té ligjit nr.9367, daté 7.4.2005, i ndryshuar.
2. Disa nga ményrat bazé t€ ménjanimit té konfliktit té interesit jané:

* T’i kufizohen zyrtarit informacione té caktuara, qé lidhen me ushtrimin e funksionit té tij:

* Té mos 1 ngarkohen detyra q& mund té€ ¢ojné né shfagjen e njé konflikti interesash:

¢ T&mos lejohet g€ zyrtari t&€ marré pjesé né procesin e vendimmarrjes;

¢ Té rishikohen ose t&€ ndryshohen detyrat dhe kompetencat e zyrtarit;

¢ Té transferohet zyrtari né njé detyré tjetér, qé shmang konfliktin e interesave;

¢ T&€ merren masat e nevojshme pér té shmangur emérimin ose zgjedhjen e njé zyrtari né
funksione, né té cilat mund té lindin ose ka konflikte interesash;

¢ Né rast t€ njé akti t€ marré né praniné e konfliktit faktik té interesit, né ¢do ményré qé kjo
vihet re, t€ anulohen ose t& revokohen aktet e marra nga zyrtari, sa mé paré qé té jeté e
mundur, dhe mundésisht para se ato té kené sjellé pasoja;

16



{ \ AUTORITETI SHTETEROR PER INFORMACIONIN GJEOHAPESINOR

* Anulimi ose revokimi i aktit mund té béhet edhe kur gjykohet se akti éshté marré né kushtet
¢ konfliktit né dukje té interesit, i cili mund t& shfaqet rast pér rast ose né ményré té
vazhdueshme;

* Anulimi ose revokimi i njé akti nuk bé&het nga eprori i zyrtarit, kur ai vleréson se pasojat qé
mund té€ vijné nga anulimi ose revokimi i tejkalojné dukshém pérfitimet nga ky anulim ose
revokim.

Neni 23
Sanksionet

Shkeljet e detyrimeve té pércaktuara né ligjin nr. 9367, daté 7.4.2005, i ndryshuar dhe ligjin
nr.9049, daté 10.4.2003, i ndryshuar, pérbé&jné sipas rastit shkelje disiplinore, kundérvajtje
administrative apo vepér penale, dhe ndéshkohen sipas parashikimeve ligjore né fugi.

Neni 24
Mbrojtja pér dhénien e informacioneve

1. Cdo shtetas, i cili ofron informacion té bazuar pér rastet e konfliktit té interesave té
padeklaruara nga zyrtarét e ASIG-ut, pérfiton mbrojtje té veganté administrative, si mé poshté:
a) zyrtari, pér té cilin jepet informacion, nuk  mund té ushtrojé asnjé kompetencé
administrative me efekte ndéshkuese mbi shtetasin informues dhe as té béhet pengesé pér
fitimin e t€ drejtave t€ ligjshme nga ky i fundit pér shkak té dhénies sé informacionit;
b) kur marrja e masés ndaj shtetasit qé informon pércaktohet nga njé shkak tjetér ligjor, ajo
merret vetém nga njé zyrtar tjetér, q¢€ qéndron né marrédhénie varésie vertikale mbi zyrtarin,
pér té cilin éshté dhéné informacioni.
2. Nga parashikimi i1 pikés 1 (b) té kétij neni bén pérjashtim rasti kur marrja e masés
administrative béhet né kushtet kur konflikti i vetém i interesit i pashmangshém i zyrtarit éshté ai
né dukje kur plotésohen kushtet e méposhtme:
a) kur zyrtari:

1) ose éshté i pazévendésueshém né ushtrimin e funksioneve;

ii) ose vetépérjashtimi i zyrtarit éshté i pamundur, sepse éshté i pamundur delegimi i
kompetencave t€ zyrtarit te njé zyrtar tjetér, pér shkak té ligjit apo pér shkak té
situatés;

ii1) ose pér shkak se asnjéra nga zgjidhjet e parashikuara né nenin 24, pika 2, té késaj

rregulloreje nuk éshté e mundur;

b) dhe kur:

i) vendimet e zyrtarit, sipas rregullimeve me ligj, nuk i nénshtrohen miratimit,

revokimit ose shfuqizimit nga njé institucion epror;

ii) nuk &shté i mundur as transferimi a tjetérsimi i interesit privat, pér shkak té natyrés

sé t1j (s1 lidhje familjare, komunitare etj.);

iil) nuk ka kuptim, qé pér njé rast konflikti té tillé, zyrtari té japé detyrimisht

doréheqgjen nga funksioni. N& njé rast té till¢, vendimet e kétij zyrtari i nénshtrohen njé

kontrolli dhe vlerésimi t€ vecanté nga eprori ose nga institucioni epror, té ngarkuar me

ligj pér t€ kryer kontrollin e kétyre vendimeve. Vendimi dhe rezultatet e kontrollit
béhen publike.
Neni 25
Ndalimi i shpérdorimit té sé drejtés

I Asnjéra nga dispozitat e késaj rregulloreje nuk mund té interpretohet sikur i jep zyrtaréve té
ASIG-ut, t¢ drejta q€ t€ ndérmarrin ndonjé veprimtari ose té kryejné ndonjé akt, qé synon
cénimin e parashikimeve dhe rregullave té pércaktuara né ligjiin nr.9367, daté 7.4.2005, i
ndryshuar, apo ligjin nr. 9049, daté¢ 10.04.2003, i ndryshuar, si dhe ligjet e posagme qé
rregullojné organizimin dhe funksionimin e ASIG-ut.

2. Né ¢do rast q¢ specifikimet né kété rregullore, bien ndesh me dispozitat e pércaktuara né
ligjin nr.9367, daté 7.4.2005, i ndryshuar, ligjin nr. 9049, daté 10.04.2003, i ndryshuar dhe aktet
nénligjore né zbatim t€ tyre, kéto té fundit kané prioritet dhe zbatohen drejtpérdrejt. Gjithashtu,
dispozitat e kétyre ligieve dhe akteve nénligjore zbatohen drejtpérdrejt, pér aq sa nuk ka
specifikime né zbatim té tyre né kété rregullore.

Neni 26
Njoftimi i rregullores punonjésve dhe trajnimet pér rregulloren

1. Rregullorja i béhet e njohur ¢do punonjési t& institucionit népérmjet dérgimit né postén
elektronike zyrtare, si dhe dhénies sé njé kopjeje té saj, secilit punonjés t& punésuar né kohén e
miratimit t€ saj apo né momentin gé punésohet né institucion.

2. Drejtoria pérgjegjése pér burimet njerézore merr masa pér njohjen e saj nga ¢do zyrtar, dhe
népérmjet trajnimeve né bashképunim me Shkollén Shqiptare t€¢ Administratés Publike, jo mé
voné se nj€ muaj nga hyrja né fuqi e késaj rregulloreje.

3. Drejtoria pérgjegjése pér burimet njerézore, pas miratimit t€ késaj rregulloreje pérgatit
materiale informuese pér njohjen e saj, té cilat i shpérndahen cilitdo punonjési t& institucionit dhe
vihet né€ dispozicion t& publikut pa kérkesé, né pérputhje me ligjin nr. 119/2014, “Pér té drejtén e
informimit”,

Neni 27
Hyrja né fuqi, shpallja

1. Kjo rregullore hyn né fuqi menjéheré me miratimin e saj.
2. Kjo rregullore, menjéheré me miratimin e saj, publikohet né fagen zyrtare té internetit té
ASIG-ut.

Aneksi. 1

DEKLARIM
RAST PAS RASTI | INTERESAVE PRIVATE TE ZYRTARIT
NE USHTRIMIN E FUNKSIONEVE PUBLIKE

Kush mbart detyrimin pér deklarim rast pér rast té interesave private:
Té gjithé zyrtarét e pércaktuar né nenin 4 té ligjit nr.9367, daté 07.04.2005 si dhe né
Rregulloren e Brendshme té institucionit.

Llojet e deklarimit:

1- Vetdeklarim paraprak, rast pér rast té ekzistencés sé interesave private, gé mund té
béhen shkak pér lindjen e njé konflikti interesi

2- Deklarim rast pér rast té interesave private té njé zyrtari kur kérkohet nga eprori ose
institucioni epror.

Té dhéna personale:

Emri — Atésia — Mbiemri— Funksioni — Institucioni

Lloji i deklarimit: (vendos X né kutizén pér llojin e deklarimit);

o Me kérkesé té

O Vetdeklarim

Vértetoj se deklarimet e béra né vijim nga uné jané té plota, té vérteta, té sakta dhe
mbaj pérgjegjési ligjore pér vertetésiné e tyre.

1- Pérshkrimi i hollésishém i interesave private qé béhen shkak pér njé konflikt interesi:

2- Pérmbajtja e kufizimit ligjor né ushtrimin e funksioneve publike gé béhet shkak pér njé
konflikt interesi:

3- Meényra e zgjidhjes sé konfliktit té interesave:

Data e dorézimit té deklaratés

Emri, Mbiemri, Nénshkrimi




Aneksi nr. 2

REPUBLIKA E SHQIPERISE

AUTORITETI SHTETEROR PER INFORMACIONIN GJEOHAPESINOR

Nr. Prot. Tirang, mé

AUTORIZIM

Uné, i nénshkruari,

(emér, atési, mbiemér)
me funksion

(emértimi i funksionit dhe institucionit publik)

né datén /[ , Né respekt té detyrimit tim ligjor sipas nenit 10 pika 2 dhe nenit
41 pika 2 té ligjit nr.9367, daté 7.4.2005, “Pér parandalimin e konfliktit té interesave né
ushtrimin e funksioneve publike”, 1 ndryshuar, autorizoj institucionin ASIG — Autoriteti
Shtetéror pér Informacionin Gjeohapésinor gé té kryejé kontroll dhe té sigurojé té dhéna
vetjake pér personin tim, kudo ku ato jané té regjistruara dhe gé lidhen me llojet e interesave
private té pércaktuara né nenin 5, me pérjashtim té atyre té dhénave vetjake té pércaktuara
né pikén 4 té nenit 7 té kétij ligji.

Ky autorizim ka té njéjtén vleré edhe pér ¢do institucion epror.

Autorizimi ka vleré pér té gjithé kohén gé uné ushtroj detyrén publike, e cila éshté subjekt i
kontrollit dhe i verifikimit sipas ligjit nr.9367, daté 7.4.2005, “Pér parandalimin e konfliktit
té interesave n€ ushtrimin e funksioneve publike”, i ndryshuar.

Gjithashtu, ky autorizim ka vleré pér ¢cdo kohé, pavarésisht nga mosvazhdimi i detyrés sime
publike, por vetém pér ato té dhéna té interesave té mia private, té cilat mund té lidhen me
ushtrimin e detyrés publike né kohén e ushtrimit té saj.

Té gjitha veprimet pér té kryer kontroll dhe pér té siguruar té€ dhéna personale, té kryera nga
institucionet, ose personat e autorizuar prej tij, i konsideroj sikur jané kryer nga uné veté.

Cdo person fizik ose juridik, publik ose privat, nuk duhet t’u nxjerré pengesé personave
konkreté gé posedojné origjinalin ose kopjen e njehsuar me origjinalin té kétij autorizimi e
té ngarkuar zyrtarisht, sipas ligjit pér té kryer kontroll dhe pér té siguruar té dhéna té
interesave té mia private.

Né bazé té ligjit nr.9887, daté 10.03.2008 “Pér mbrojtjen e té dhénave personale i ndyshuar,
personi i ngarkuar pér mbledhjen dhe verifikimin e té dhénave, qé vihet né dijeni pér té dhénat
personale té autorizuesit, detyrohet té ruajé konfidencialitetin dhe besueshmériné edhe pas
pérfundimit té funksionit.

Kéto té dhéna nuk pérhapen, pérveg rasteve té parashikuara né ligj.

AUTORIZUESI TITULLARI T INSTITUCIONIT

Adresa: Rruga “Papa Gjon Pali I1” Nr. 3, Kati 2 E-mail: info@asig.gov.al, Tel: +355 42236762

Aneksi nr. 3

INSTITUCIONI: AUTORITETI SHTETEROR PER INFORMACIONIN GJEOHAPESINOR - ASIG

REGJISTRI | KONFLIKTIT RAST PER RAST TE INTERESIT, VITI

Nr.

EMRI . ATESIA. MBIEMRI

Interesat private, shkak pér
konfliktin e interesit

Thelbi i konfliktit

Palét e
interesuara

Burimi i té dnénave, ményra
e marrjes dhe verifikimit té
tyre

Vendimmarrjet

Autoriteti Pérgjegjés:




